
Diolch ichi am ei llythyr dyddiedig 16 Gorffennaf ynghylch Deiseb P-05-895: Etifeddiaeth
Rosa: Cyflwyno cynllun i helpu pobl ddod o hyd i ofal milfeddygol ar gyfer eu hanifeiliaid
anwes.

/ / Medi 2019

Mae Llywodraeth Cymru wedi ymrwymo i sicrhau safonau lles uchel ar gyfer yr holl
anifeiliaid sy'n cael eu cadw yng Nghymru, yn ystod pob cyfnod o'u bywydau. Dylai
anifeiliaid gael eu gwarchod rhag poen, anaf, ofn a gofid.

Mae'n bwysig bod darpar berchnogion anifeiliaid anwes a pherchnogion presennol yn
ystyried y dyfodol wrth benderfynu a ydynt am fod yn berchen anifail ai peidio, gan gynnwys
sut i fodloni eu hanghenion lles a'r costau'n gysylitiedig & gwneud hynny.Fodd bynnag, mae
amgylchiadau pobl yn gallu newid.

Yn fy Natganiad Llafar ym mis Mehefin 2018, ymrwymais i edrych ar pa ddarpariaeth
filfeddygol, cymorth a chyngor sydd ar gael i bobl sydd angen help wrth ofalu am eu
hanifeiliaid anwes. Gallai hyn fod yn ystod cyfnodau o salwch neu argyfwng, megis ffoi o
gartref treisgar.

Mae Swyddogion Llywodraeth Cymru wedi bod yn trafod gyda Rhwydwaith Lles Anifeiliaid
Cymru sy'n casglu gwybodaeth am y cymorth sy'n cael ei roi gan Awdurdodau Lleol yng
Nghymru, ac maent yn aros am ymateb. Bydd Swyddogion Llywodraeth Cymru yn edrych ar
ganfyddiadau ac argymhellion yr adroddiad cyn gynted ag y bydd ar gael.

